
Oh che giûbilo per mi

De poeì torna un pö vegnî

Co-a mæ ciarla in mëzo a voî,

Çittadin per coscì dî,

Ma inquilin de sta Çittæ,

E ûnn-a votta tûtti fræ!



Cöse gh'ælo? – aoa l'ho dîta,

Me rincresce che l'ho scrita,

Che no-a posso ciù scassâ;

– Ma lascæme continuâ,

Perchè intanto che me glorio

D'osservâ d'intorno a mi

Sto magnifico ûditorio

Piggio campo a discorrî,

E me vorto tûtto in gïo;

Scûzæ tanto se v'amïo,

Ma mi devo domandâ

A ciù d'ûn comme sciä sta...



Oh, ma veddo che seì tûtti

Rosci e grasci comme pûtti,

Veddo e donne e i zovenotti

Con de schenn-e da bardotti,

Veddo i abiti ä baciocca,

Veddo o stecco a tûtti in bocca

